
ணியைக் குறிக்கும் சொற்களையெல்லாம் தொகுத்திருக்- 
கின்றார். இதன் காலம் கி.மு. 700. இ.மு. 500இல் பாணினி 
உவமையணியின் உறுப்புக்களைக் கூறுகிறார். வேதாந்த 

சூத்திரங்களில் வேத வாக்கியங்களை ஆராயும்பொமுது 

உவமை உருவக அணிகள் குறித்தப் பேசப் படுகின் றன. 

பரத முனிவர் 36 அத்தியாயங்கள் கொண்ட தாட்டிய 

சாத்திரத்தில் 15 முதல் 18 அத்தியாயங்கள் வரை அணி- 

யிலக்கணம் கூறியுள்ளார். அப்பைய இீட்டுதர் என்பார் 

வடமொழியில் சித்திரமீமாம்சை எனும் நூலை இயற்றி- 

யுள்ளார். அதன் கண் உள்ள ஒரு பாடலான, 

உவமை, யெனும் தவலருங் கூத்தி 

பல்வகைக் கோலம் பாங்குறப் புனைந்து 

காப்பிய அரங்கினுள் கவினுறத் தோன்றி 

யாப்பறி புலவர் இதயம் 

நீப்பறு மகிழ்ச்சி பூப்பநடிக்குமே 

இது உவமையின் இயல்பினை விளக்க நிற்கும். உவமை- 

யிலிருந்தே பல அணிகளும் தோன்றியிருக்க வேண்டு- 

மென்பதையும் இது உணர்த்தும். மனிதன் இந்திக்கத் 

தொடங்கிய காலத்தே உவமையும் தோன்றியிருத்தல் 

வேண்டும். பொதுவாக, தெரியாத ஒன்றைத் தெளிவு 

படுத்தத் தெரிந்த பொருளொன்றுடன் ஓப்பிட்டுக் கூறு- 
வசை உவமைப் :படுத்திக் கூறுதல் என்று பொதுப் 

பொருள் கூறுவர். உல$இயலிலும் இதனைக் காணலா 

மெனினும் சிறப்பாகக் கவிகளில் இடம் பெறுவதைப் 

போற்றி உரைப்பர். அன்றாட வாழ்வில், மக்கள், பொருள்- 

களின் இடையே காணப்படும் ஓப்புமையைக் கண்டு 
உவமை கூறும் பழக்கத்தினைக் கொண்டிருப்பினும் வாழ்- 

வில் காணலாகும் இப்ிபொாதுவியல்வபபைக் கவிதையுலகம் வர- 

வேற்று வளர்த்தது எனலாம். கவிதைகளில் ஒஓப்புமையை 

மட்டும் கூற வேண்டும் என்ற இந் தோக்குடன் அது 

இடம் பெறுதல் இல்லை என்பது அனைவரும் அறிந்த 

உண்மை, அது பாடல்களுக்கு அணியாக விளங்குவ- 

தோடு பொருட் புலப்பாட்டினையும் தருகின்றது. அணி 
என்று அதனைக்: கூறிடினும். அதனை நீக்கிவிடின் பாடல் 
சிதைவுரறாது' என்பது இல்லை . திரு. எஸ். வையாபுரி

பிள்ளையவர்கள் *: உவமை கவிதையின் அந்தராத்மா 

என்று சொல்ல முடியாது. ஆனல் அது அந்தராத்மா 

இயங்க உலவும் வளமிக்க சோலையாகக் கருதத்தக்கது.” 

எனக் கூறியுள்ளார். பாடலில் இடம் பெற்றுள்ள உவ- 

மையே அப்பாடலின் சுவையை மிகுதிப்படுத்தும்; அவ் 

வுவமையைக் கண்டு உணர்வதிலேயே ஒரு மகிழ்ச்சி ஏற்- 

படும்; மறைந்து நிற்கும் ஒப்புமையை உணர்வதிலே தான் 
அவ்வுவமையின் இறப்பும் அமைந்துள்ளது. அதனைக் 

கண்டு தெளிவதில் உள்ள உவகைக்கு ஈடாக எதனைக் 

கூறுவது. அது வலிந்து பொருள் கொள்ளக் கூடியதா- 

கவும் அமைந்திருத்தல் போற்றற்குரிய தன்று. எய்தவன் 

ஆற்றலுக்கேற்ப அம்பின் வலிமை கணக்கிடப்படுதல் 

போல் புலமையின் ஆற்றலைப் பொறுத்தே உவமையின் 

சிறப்பும் உள்ளது. ஓக்கும் எனக் கூறாது ஒவ்வாது எனக்- 

கூறலும் உண்டு என்ற உண்மையை * ஓரீஇக் கூறலும் 

மரீஇய பண்பே” என்ற தொல்காப்பிய நூற்பா 

உணர்த்தும். 

2.0 “வினை, பயன் மெய் ௨௫௬ என்ற நான்கே, வகை 

பெற வந்த உவமத் தோற்றம்' என்பதும் தொல்காப்பிய 

நூற்பா”. சிறப்பு, நலன், காதல், வலி என்ற நான்கி- 

னையும் நோக்கமாகக் கொண்டு இவ்வுவமை தோன்றும். 

இவற்றினைத் தொல்காப்பியர் நிலைக்களம் என்று அழைப்- 

பர். * இழக்கிடு பொருளொடு ஐந்துமாகும் * எனவும் 

அமைத்துள்ளார். வேற்றுமையியலில் ஐந்தாம் வேற்- 

றுமை குறித்து வரும் நூற்பாவில் ஓப்புப் பொருளைப் 

பற்றிப் பேசும் பொழுது, 

“வண்ணம் வடிவே அளவே வகையே 

குண்மை வெம்மை அச்சம் என்றா 

நன்மை தீமை சிறுமை பெருமை 

வன்மை மென்மை கடுமை யென்று 

முதுமை இளமை கறத்தல் இழித்தல் 

1. செந்தமிழ், 46-17, ஆண்டு 1949, 
2. தொல்காப்பியம்: உவமவியல் : 1 திருநெல்வேலித் தென்- 

னிந்திய சைவத்தாந்த நூற்பதிப்புக் கழகம் லிமிடெட், 
சென்னை 1, 1967. ்

